· დღეს მთელი მსოფლიო ბავშვთა დაცვის საერთაშორისო დღეს აღნიშნავს. მინდა მოგილოცოთ ეს დღე ყველას, განსაკუთრებით, ჩვენს ბავშვებს, ჩვენს მომავალს ვუსურვო ჯანმრთელობა და ბედნიერი მომავალი. 
· ძალიან სასიხარულოა, რომ სწორედ დღეს ჩვენ საძირკველს ვუყრით უაღრესად მნიშვნელოვან პროექტს, - აქ აშენდება შეზღუდული შესაძლებლობების მქონე ბავშვთა და მოზარდთა სარეაბილიტაციო ცენტრი. 
· უღრმეს მადლობას მოვახსენებ პარლამენტის წევრს ბატონ შოთა შალელაშვილს, რომელმაც თავის ოჯახთან ერთად ეს საჩუქარი გაუკეთა ქვეყანას. ბატონი შოთა არის ფონდ GSH-ის დამფუძნებელი. ეს ფონდი საქართველოს სოციალურ-ეკონომიკური და კულტურულ-საგანმანათლებლო განვითარების ხელშეწყობას ისახავს მიზნად. სასიხარულოა, რომ სარეაბილიტაციო ცენტრის პროექტის განხორციელებით კიდევ ერთი უაღრესად სასიკეთო საქმე გაკეთდება.    
· ეს იქნება თანამედროვე სტანდარტების შესაბამისი, უახლესი ინფრასტრუქტურით აღჭურვილი სარეაბილიტაციო ცენტრი, რომელსაც ბატონი შოთა უსასყიდლოდ გადასცემს სახელმწიფოს. ჩვენს ქვეყანაში ასეთი ცენტრის არსებობა იქნება ძალიან დიდი წინგადადგმული ნაბიჯი შეზღუდული შესაძლებლობების მქონე ბავშვებზე ზრუნვის კუთხით. 
· ძალიან მნიშვნელოვანია, რომ ცენტრს ექნება არა მხოლოდ ძლიერი ტექნიკური აღჭურვილობა, არამედ აქ იმუშავებენ მაღალი კვალიფიკაციის სპეციალისტები. მისასალმებელია, რომ ცენტრი ითანამშრომლებს ისრაელის წამყვან სპეციალისტებთან, რაც ძალიან შეუწყობს ხელს ჩვენთან სარეაბილიტაციო მიმართულების განვითარებას.    
· რებილიტაციის ცენტრში გათვალისწინებულია წლის  განმავლობაში  800-მდე   პაციენტის სტაციონარული მკურნალობა და რეაბილიტაცია, ასევე  1000-მდე ამბულატორიული პაციენტისათვის სარეაბილიტაციო სერვისის მიწოდება. 
· იმედი მაქვს, რომ სარეაბილიტაციო ცენტრი ძალიან დიდ როლს შეასრულებს და დაეხმარება შეზღუდული შესაძლებლობების მქონე ბავშვებს, რათა მათ მაქსიმალურად შეძლონ ფიზიკური და ფსიქო-სოციალური  რეაბილიტაცია, იყვნენ რეალიზებულები და გახდნენ საზოგადოების სრულფასოვანი წევრები. 

